
Izjava:  Započet  dijalog  o
restruktuiranju policije
Predstavnici  Ureda  visokog  predstavnika  (OHR),  Policijske
misije Europske unije (EUPM) i Komisija za restrukturiranje
policije (PRC) učestvovali su danas u raspravi okruglog stola
u  Banjaluci,  koji  je  organizirao  SNSD  kao  dio  političkog
dijaloga o restrukturiranju policije.

Fokus  rasprave  je  na  reformi  struktura  bh.  agencija  za
provedbu zakona u svijetlu rada Komisije za restrukturiranje
policije i zahtjevima za reformu policije koje je postavila
Europska unija.

Trenutni sistem rada policije u BiH je previše kompliciran,
preskup, te nedovoljno učinkovit u borbi protiv kriminala.

OHR pozdravlja inicijativu SNSD-a koja ima za cilj poboljšanje
razumjevanja  ove  reforme  među  građanima  i  političkim
predstavnicima. Rasprava je predstavljala značajnu priliku da
se govori o ovoj reformi na otvoren način i u konstruktivnoj
atmosferi.

Reforma  policije  predstavlja  sredstvo  za  prevazilaženje
sistemskih nedostataka u organizaciji policije u BiH. Reforma
pruža  sredstva  za  postizanje  najbolje  europske  prakse  u
učinkovitom i organiziranom obavljanju policijskog posla.

